
UIT DIE KAJUIT 
Baie welkom terug na die lekker lang wintervakansie.  Ek glo en vertrou dat 
almal heerlik vakansie gehou het en behoorlik uitgerus is.  Soos vorige 
kwartale is hierdie kwartaal weer propvol aktiwiteite wat plaasvind en ons het 
reeds hierdie week ‘n voorsmakie daarvan gehad.  Ons is alreeds verby die 
halfpadmerk vir die jaar, wat my net weer laat besef het hoe vinnig die tyd 
verby gaan.  Volgende week hierdie tyd is dit al Augustusmaand en daar is dan 
net sowat 15o dae van die jaar oor!    Dit het my weer laat besef dat ons almal 
planne aan die begin van ‘n jaar maak, maar baie keer kom dit tot niks omdat 
ons altyd dink ons sal dit ‘n ander keer doen.  Baie mense droom graag oor 
dinge wat hulle nog wil doen, maar kom nooit daarby uit nie.  Ek het al geleer 
dat al manier hoe jy seker is jy kry dinge gedoen is om deeglik te beplan, dit 
neer te skryf, met sperdatums, en dan daarby te hou.  En dit geld ook vir ons 
hier by die skool.  U het reeds die kwartaalprogram ontvang, maak asb. seker 
dat u uself vergewis van wat wanneer gebeur, sodat u ook u kind en die skool 
kan ondersteun.  Onthou dat positiewe ouerondersteuning die een ding is wat 
goeie skole van uitnemende skole onderskei.  En ons wil graag ‘n uitnemende 
skool op alle gebiede bly wees.  In die Bybel in Psalm 90:12 vra Moses vir die 
Here: “Leer ons ons dae so gebruik dat ons wysheid bekom.”  Mag dit ook ons 
doel en wens vir hierdie kwartaal wees – dat ons ons dae nie sal verspil met 
nietighede en kleinlikhede nie, maar eerder dat ons elke dag doelgerig 
uitvoering aan ons dagtaak sal gee.  En weereens, ons as ouers moet dit vir 
ons kinders demonstreer deur die voorbeeld wat ons stel.  Seën en baie 
sterkte vir die kwartaal vir elkeen van u.   
Dr. André Smith 
 

BELANGRIKE INLIGTING EN UITSLAE 
 

1. Nuwe departementshoof 
Me. Marna Engelbrecht is met ingang 1 Oktober 2025 bevorder tot 
Departementshoof vir die Intermediêre- en Seniorfase.  Baie geluk aan haar en baie 
sterkte met die groot taak. 
 

2. Graad 4-7 Akademiese toekennings 
Baie geluk aan al ons graad 4-7 leerders wat akademiese knopies vir die tweede 
kwartaal ontvang het vir diamant (bo 85%), goud (80 – 84,9%) of silwer (75 – 79,9%).  
Die volgende toekennings is gemaak: 
Graad 4:  20 diamant, 18 goud en 16 silwer 
Graad 5: 17 diamant, 15 goud, 17 silwer 
Graad 6: 20 diamant, 13 goud, 13 silwer 
Graad 7: 13 diamant, 11 goud, 11 silwer 
 

3. Kwartaalprogram en buitemuurse rooster 
U het reeds die kwartaalprogram en buitemuurse rooster vir kwartaal 3 ontvang.  
Raadpleeg dit asb. sodat u en u kind/ers vertroud is met die aktiwiteite en tye. 

Afrikaanse idioom van 
die week 

 

Die dag as my skip 
inkom: 

 

Wanneer jy hoop om in die 

toekoms baie geld te kry. 

2025 SKOOLKWARTALE 
 

3de: 22 Julie – 3 Oktober 

4de: 13 Oktober – 10 Desember 

“Carpe Diem!” 
 

Latynse spreuk wat beteken:  
 

Gryp die dag! 



4. Atletiek 
Jordan Sydon, wat vroeër die jaar as SA kampioen in die 80m hekkies gekroon is, is 
ook in die SA Skole Atletiekspan ingesluit om aan die COSASSA-spele in Swaziland 
deel te neem.  Dit is ‘n besondere prestasie en ‘n eerste vir ‘n huidige Park-leerder.  
Baie geluk en baie sterkte vorentoe. 
 
5. Tennis 
Sias Poggenpoel, Martin Kriek, Jana Kruger en Milan Maritz het aan die Eden mini-
toernooi wat die afgelope vakansie plaasgevind het deelgeneem.  Baie geluk aan 
Jana wat die o/12-afdeling wen en Milan wat 3de in die o/14-afdeling eindig.  
   
6. Netbal 

• Baie geluk aan ons o/12-netbalspan wat ‘n 5de plek behaal het by die Aloe Cup-
toernooi te Jeffreysbaai 

• Tydens die Eden-Netbal Interdistrikte Toernooi te Riversdal het ons Parkies 
uitgestaan.  Charlin Kannemeyer is as kaptein van die o/11-span aangeweys en Mila 
Smit as onderkaptein van die o/13-span.  Juf. Juanique Swanepoel se o/12-span het 
‘n 2de plek behaal.  Baie geluk. 
 
7. Rugby en netbal teen Jeffreysbaai 
Uitslae van die wedstryde teen Laerskool Jeffreysbaai toerspanne was as volg: 
Netbal: o/10A wen 9-7; o/11A verloor 4-13; o/12A wen 24-11; o/13B verloor 1-13. 
Rugby: o/11A verloor 10-36; o/13A wen 19-12. 
Baie geluk aan die spanne wat goed gevaar het. 
 
8. Buite aktiwiteite 
Landloop: Tydens die Oesterfees landloopkompetisie te Knysna het Fourie le Clus ‘n 
2de plek behaal en sy broer JC ‘n 6de plek.  Baie geluk! 
Hengel: Lea Barnard en Fourie van Rensburg het die Eden-streek by die Labeo 
Varswateroewerhengelkompetisie in die Paarl verteenwoordig.  Albei word in die 
o/13B WP-span opgeneem vir die SA proewe wat Desember te Bloemhof plaasvind.  
Baie geluk! 
 
9. Personeelverjaardae 
Baie geluk aan die volgende personeel wat verjaar: 

• 27 Julie:  René Olivier 

• 29 Julie:  Donovan de Jager 

• 1 Augustus: Anneke Harmse 
 
10. Skooltye 
Ouers moet seker maak dat leerders elke dag betyds skool toe kom.   Skooltye is: 
• Graad RR en R:  07:30 – 12:15 
• Graad 1:   07:30 – 13:00   
• Graad 2, 3 en HBK: 07:30 – 13:30 (Vrydae – 13:00) 
• Graad 4 – 7:  07:30 – 14:00 (Vrydae – 13:15) 
 
11. Skoolfonds 
Ouers moet asb. seker maak dat skoolfonds tot op datum betaal is.  Baie dankie aan 
al ons ouers wat getrou skoolfonds betaal.  Skoolfonds vir 2025 is as volg:  

• Graad R en RR: R13 500  

• Graad 1 – 7: R13 200 
 

Kontak ons: 
Kaapweg 49 Mosselbaai 

Posbus 96, Mosselbaai, 6500  

Tel: 044 691 1020/1              

Epos: navrae@lspark.co.za 

www.laerskoolpark.co.za 

 

 

 

100% Parkies 

VOLGENDE WEEK SE PROGRAM 

 

Ma, 28 Jul: SBL-vergadering 

Di, 29 Jul:  o/13 Hokkie vs Wesbank (w) 

Wo, 30 Jul: Rugby en netbal vs Diaz (w) 

Do, 31 Jul: o/13 Hokkie vs Knysna (t) 

Vr, 1 Aug:  Rugby: o/13 Sewesproewe 

                             o/12 streeksoefening 

Sa, 2 Aug: Curro hokkiedag (o/7-o/9) 

      

 

 

 

 

     

 

 

 

BANKBESONDERHEDE 

Naam: Laerskool Park Skoolfonds 

Bank: First National Bank (FNB) 

Rekeningnommer: 62035 761 081 

Takkode: 210-314  

Verwysing: Kind se naam, van en 

graad of toelatingsnommer 

 

 

 

 

Riaan Manser besoek die skool 

Die bekende avonturier, Riaan Manser, kom die skool op Woensdag, 30 Julie besoek om met die 

leerders sy wedervaringe te deel, maar ook om die belangrikheid van lees aan te moedig.  Hy gaan van 

sy boeke, wat deur Lapa-uitgewers uitgegee word, te koop aanbied wat hy ook vir die leerders sal teken.   



 







 



 


